
Akademik Mustafa Cerić 
Predsjednik Skupštine BANU  

Predsjednik Senata BANU 
U Sarajevu, 13.03.2023. godine 
 
 
Poštovani članovu Bošnjačke akademije nauka i umjetnosti - BANU, 
 
Obaviješteni smo da ste putem maila dobili dopis (Predmet: SARADNJA) upućen 
navodno iz Sarajevo 9.3.2023. god., od BNF-a sa potpisima: Predsjednika Mešihata 
IZ-e u Srbiji muftije Mevljud –ef. Dudića, Predsjednika Svjetskog bošnjačkog 
kongresa (SBK) Mirsada Čauševića i Predsjednika Bošnjačke nacionalne fondacije 
(BNF) muftije hfz. Abdurrahman-ef. Kujevića. 
 
 Želja nam je da Vas ukratko upoznamo sa činjeničnim stanjem. Naime, 
BNF, do tada jedini naš financijer, zbog čega je i oformljen, uvjetovao je, odnosno 
ucijenio BANU daljnjim financiranjem naših osnovnih troškova zbog neprihvatanja 
njihove liderske pozicije u tumačenju naših međuodnosa. Datu situaciju smo 
pokušali rješiti mogućim radno-konsultativnim sastankom sa predsjednikom fondacije 
Abdurahmanom Kujevićem, no nažalost on je takav vid mogućeg rješavanja ovog 
problema prećutno odbio. Naš daljnji prijedlog je bio da BNF bar snosi dio troškova 
za korištenje našeg dijela prostora (Štrosmajerova 1/II u Sarajevu), međutim i takav 
pismeni prijedlog predsjednik fondacije Abdurahman Kujević je prećutno odbio. 
 
 Na sjednici Predsjedništva BANU od 3.03.2023. godine, Predsjedništvo je 
usvojilo odluku o otkazivanju daljnjeg korištenja prostorija od strane BNF-a 
unutar prostora Bošnjačke akademije nauka i umjetnosti, kao i da će obavjestiti 
javnosti o tome da BNF više ne može prikupljati novčana sredstva u ime BANU. 
(dopis u prilogu maila) 
 
 Poslije nekoliko dana i mi smo dobili isti dopis kao i Vi, gdje se navodno nudi 
“saradnja”. Međutim, pošto je odluka Predsjedništva BANU konačna, o daljnjoj 
saradnji nije moguće govoriti. Naime, dopis koji Vam je, kao i nama upućen prepun je 
samouvjerenih i arogantnih neistina. Ja ču se, ovom prilikom osvrnuti samo na prvu i 
poslednju navedenu. 
 
 Tvrdi se kako su “na krilima panbošnjačkog buđenja i pokreta kojeg je 
predvodio rahmetli Muftija akademik Muamer Zukorlić, osnovane važne nacionalne 
institucije, među njima je i Bošnjačka nacionalna fondacija”. Što je netačno i drsko 
tumačenje stvarnih događaja. Ideja za osnivanje pet nacionalnih institucija Bošnjaka 
je MOJA, do koje sam došao po uzoru na djelovanje Svjetskog jevrejskog kongresa. 
Tačno je da smo u dogovoru sa rahm. akademikom Zukorlićem podjelili uloge, te da 
je njegovo opredjeljenje bilo da se stara o organizaciono-provodivoj problematici 
takve ideje. Tim povodom je urađena i Vakufnama, gdje smo potisani kao vakifi 
(legatori) BNF-a. Kako možete primjetiti, iz navedenog dopisa od 9.3.2023. da 
vjerski velikodostojnici niti spominju niti žele da uvažavaju dati dokument, koji bi bar 
za njih, kao islamske vjernike i velikodostojnike trebao predstavljati osnovu, odnosno 
krucijalni dokument za bilo kakavo tumaćenje nastanka i djelovanja BNF-a, te 
nemogućnost svojatanja takve ustanove od bilo koga. 
 



 U poslednjem pasusu se tvrdi kako “... Dva upravljača BNF-a, kao i 
predsjednik BNF-a, odbijaju ultimatume (sic!), i traže da se organizira širi sastanak sa 
svim akademicima BANU-a (sic!), gdje bi se razjasnila trenutna situacija..., te se 
indirektno postavlja i pitanje “ ... da li je raskidanje odnosa i traženje da se napuste 
prostorije, lični stav akademika Cerića i akademika Akšamije, i usaglasiti stavove o 
budućoj saradnji između nacionalnih institucija.
 
 Ovakvu odluku na temelju kratko iznesenih činjenica nije donio ni akademik 
Cerić, niti akademik Akšamija samostalno, već Predsjedništvo BANU u sastavu: 
predsjednik Skupštine i Senata akademik Mustafa Cerić, potpredsjednica akademkinja 
Hasnija Muratagić-Tuna, potpredsjednik akademik Dževad Jahić i predsjednik u 
neopozivoj ostavci (od januara 2023.) akademik Mehmed A. Akšamija (akademik 
Šerbo Rastoder nije bio prisutan) na održanoj sjednici 03.03.2023. zbog 
ucjenjivačkog, destruktivnog i bezobraznog  ponašanja predsjednika BNF-a. 
Akademik Mehmed A. Akšamija je na zahtjev Predsjedništva BANU, po datoj 
neopozivoj ostavci zadržan kao pridruženi član iz razloga realizacije projekata koji su 
bili u toku, a bili su pod njegovom ingerencijom, kao i jedini opunomoćeni u ime 
BANU-a za potpisivanje financijskih transakcija. Naime, čeka se verifikacija popisa 
generalnog sekretara BANU-a od strane nadležnog Ministarstva, kada će njegova 
malenkost preuzeti date obaveze. 
 
 Naime, ucjena sa daljnjim financiranjem BANU, odnosno izravnim i ciljanim 
prestankom financiranja trebalo je da BANU izgubi iznajmljeni prostor od Općine 
Stari Grad zbog neplaćanja pristiglih obaveza, kao i završi na sudu, također, zbog ne 
plaćanja ostalih prispjelih obaveza (komunalija, električne energije, interneta, plaće 
tehničkog sekretara sa doprinosima, faktura za financijsko vođenje knjigovostva, te 
ostalih aktualnih usluga...). Ovo je, jednostavno kazano, faktički bio plan za 
ukidanje BANU-a na perfidan, neciviliziran, bezočan i primitivan način. Postavlja se 
pitanje: kako drugačije tumačiti karakter aktualne ucjene, ukoliko je taj “drugi” 
svjestan da imate već stvorene, te njemu poznate određene obaveze i ukoliko ih ne 
realizirate da vam slijedi zatvaranje i sudski procesi? Za Vašu informaciju, BANU 
je pronašao alternativni način da pokrije sve dospjele obaveze, tako da smo opstali, 
zadržali prostor i nastavili sa realizacijom zacrtanih projekata. Samo u januaru ove 
godine izašli su iz štampe naših pet izdanja, koji će uskoro biti promovirani. Također i 
promocija novoprimljenih članova uskoro će se desiti, po okončanju ove podle i 
bezočne situacije koju su nam priredili.

